
ᑮᓇᐅᔭᓄᑦ ᐊᑐᖅᑕᐅᓂᐊᖅᑐᓄᑦ ᐃᓚᒋᐊᕈᑏᑦ (ᐊᑭᑐᔫᑎᓄᑦ) ᐱᖁᔭᖅ, 
ᓇᓴᐅᑎᖓ 3, 2008-2009 
(ᐊᖏᕈᑕᐅᔪᖅ ᒪᑦᓯ 30, 2009)

ᑕᐃᒫᒃ ᑕᑯᒃᓴᐅᑎᓪᓗᒍ ᐅᖃᐅᓯᕆᔭᖏᓐᓂᒃ ᑲᒥᓯᓇᐅᑉ ᐊᒻᒪ ᑮᓇᐅᔭᓕᕆᔾᔪᑎᒃᓴᑦ 
ᐃᓚᓕᐅᑎᓯᒪᑉᓗᑎᒃ ᑖᑉᓱᒧᖓ ᐅᖃᐅᓯᕆᔭᖏᓐᓄᑦ, ᑕᐃᒃᑯᐊ ᖃᑉᓯᐅᓂᐊᕐᓂᖏᑦ 
ᓇᓗᓇᐃᔭᐃᔾᔪᑎᒥᒃ ᑎᑎᕋᖅᓯᒪᔪᑦ ᐋᖅᑭᒃᓱᖅᑕᐅᓯᒪᔪᒦᑦᑐᓂᒃ ᑖᑉᓱᒧᖓ ᐱᖁᔭᕐᒧᑦ 
ᐊᑭᓕᖅᑕᐅᔭᕆᐊᖃᕐᓗᑎᒃ ᐊᑭᑐᔫᑎᓄᑦ ᐊᑭᒋᔭᖏᑦ ᓄᓇᕗᑦ ᒐᕙᒪᒃᑯᓐᓄᑦ ᐊᒻᒪ ᐊᓯᖏᓐᓄᑦ 
ᐱᔾᔪᑎᒃᓴᒋᔭᖃᑦᑐ ᐊᒃᑐᐊᖓᔪᑦ ᓄᓇᕗᑦ ᒐᕙᒪᒃᑯᓐᓂ ᑮᓇᐅᔭᓕᕆᔾᔪᑎ ᐊᕌᒍᖓᓂᒃ 
ᐃᓱᓕᓐᓂᐊᕐᓗᓂ ᒫᑦᓯ 31, 2009; 

ᑕᐃᒪᐃᒻᒪᑦ, ᑲᒥᓯᓇ ᓄᓇᕗᒻᒥ, ᐊᑐᕐᓗᓂᐅᒃ ᐊᒻᒪ ᒪᓕᒡᓗᓂᐅᒃ ᐅᖃᐅᔾᔨᔭᐅᓂᕆᔭᖓᑦ ᐊᒻᒪ 
ᐊᖏᖅᑕᐅᓗᓂᓗ ᒪᓕᒐᓕᐅᖅᑎᒃᑯᓐᓄᑦ, ᐊᑐᓕᖅᑎᑕᐅᓃᑦ ᐃᒪᐃᓕᖓᕗᑦ:

ᑐᑭᖏᑦ 
1. ᑐᑭᖏᑦ ᐃᓚᖓᓂᒃ 1-ᒥ ᑮᓇᐅᔭᓕᕆᔾᔪᑎᓂᒃ ᐊᐅᓚᑦᑎᔩᑦ ᐱᖁᔭᖓᓂᒃ ᐊᑐᕈᑕᐅᕗᖅ 
ᑖᑉᓱᒧᖓ ᐱᖁᔭᕐᒧᑦ. 

ᐊᑐᕈᑕᐅᔪᓐᓇᕐᓂᖅ 
2. ᑖᖕᓇ ᐱᖁᔭᖅ ᐊᑐᐳᖅ ᑮᓇᐅᔭᓕᕆᓂᕐᒧᑦ ᐊᕐᕌᒍᖓᓂᒃ ᐃᓱᓕᓐᓂᐊᕐᓗᓂ ᒫᑦᓯ 31, 
2009. 

ᑮᓇᐅᔭᓄᑦ ᐊᑐᖅᑕᐅᓂᐊᕐᑐᓄᑦ ᐃᓚᒋᐊᕈᑏᑦ 
3. ᐃᓚᒋᐊᖃᑕᐅᓗᒍ ᖃᑉᓯᐅᓂᖏᑦ ᐊᖏᖅᑕᐅᓯᒪᔪᑦ ᑖᑉᓱᒧᖓ ᑮᓇᐅᔭᓄᑦ 
ᐊᑐᖅᑕᐅᓂᐊᖅᑐᓄᑦ ᐃᓚᒋᐊᕈᑎᓄᑦ (ᐊᑭᑐᔫᑎᓄᑦ) ᐱᖁᔭᖓᓂᒃ ᓈᓴᐅᑎᓕᒃ 1 2008-2009, 
ᐊᒻᒪ ᑮᓇᐅᔭᓄᑦ ᐊᑐᖅᑕᐅᓂᐊᖅᑐᓄᑦ ᐃᓚᒋᐊᕈᑎᓄᑦ (ᐊᑭᑐᔫᑎᓄᑦ) ᐱᖁᔭᖓᑦ, ᓈᓴᐅᑎᓕᒃ 2, 
2008-2009, ᐃᒻᒪᖄ ᓄᖑᑕᐅᔪᓐᓇᖅᑐᑦ ᐊᑐᕐᓗᑎᒃ ᑕᐃᑲᙵᑦ ᒐᕙᒪᒃᑯᓐᓂ ᑮᓇᐅᔭᖁᑎᖏᓐᓂᒃ, 
ᒪᓕᒡᓗᒍ ᑮᓇᐅᔭᓕᕆᔾᔪᑎᓂᒃ ᐊᐅᓚᑦᑎᔩᑦ ᐱᖁᔭᖓᓂᒃ, ᖃᑉᓯᐅᓂᖓᑦ ᓇᓗᓇᐃᖅᑕᐅᓯᒪᔪᖅ 
ᐃᓚᒋᐊᕈᑎᒋᔭᐅᓂᐊᕐᓗᓂ ᑕᐃᒃᑯᓄᖓ ᓇᓗᓇᐃᖅᑕᐅᓯᒪᔪᓂᒃ ᓇᓗᓇᐃᔭᐃᔾᔪᑎᐅᑉ ᐃᓗᐊᓂ. 

ᐱᔾᔪᑎᖓᑦ ᐃᓚᒋᐊᕈᑎᐅᑉ 
4. ᖃᑉᓯᐅᓂᖓᑦ ᓇᓗᓇᐃᖅᑕᐅᓯᒪᔪᖅ ᑮᓇᐅᔭᓄᑦ ᐃᓚᒋᐊᕈᑎᓂᒃ ᓇᓗᓇᐃᔭᖅᑕᐅᓯᒪᔪᑦ 
ᓇᓗᓇᐃᔭᐅᔾᔪᑎᐅᑉ ᐃᓗᐊᓂ ᐊᑐᖅᑕᐅᕌᓂᒍᓐᓇᕐᓂᐊᖅᑐᑦ ᐱᔾᔪᑎᒋᓗᒍ ᐊᑭᓕᖅᑐᕐᓂᐊᕐᓗᒋᑦ 
ᐊᑭᑐᔫᑎᑦ ᐊᐅᓚᔪᓐᓇᐅᑎᖏᓐᓄᑦ ᓄᓇᕗᑦ ᒐᕙᒪᒃᑯᖏᑦᑕ ᐊᒻᒪ ᐊᓯᖏᑦ ᐱᔾᔪᑎᑦ ᐊᒃᑐᐊᓂᖃᖅᑐᑦ 
ᓄᓇᕗᑦ ᒐᕙᒪᒃᑯᖏᓐᓂᒃ, ᒪᓕᒡᓗᒍ ᓇᓗᓇᐃᔭᐃᔾᔪᑎ. 

ᐃᓱᓕᓐᓂᖓᑦ ᑖᑉᓱᒪ ᐃᓚᒋᐊᕈᑎᐅᑉ 
5. ᒪᓕᒡᓗᒍ ᐃᓚᖏᓐᓃᑦᑐᑦ 36 ᐊᒻᒪ 37 ᑮᓇᐅᔭᓕᕆᔾᔪᑎᓂᒃ ᐊᐅᓚᑦᑎᔩᑦ ᐱᖁᔭᖓᓂᒃ, 
ᑖᑉᓱᒪ ᐱᔪᓐᓇᕐᓂᕆᔭᖓᑦ ᐃᓗᐊᓂ ᐱᖁᔭᐅᑉ ᐊᐅᓚᔾᔪᑎᓄᑦ ᐊᑭᓕᐅᑎᑦ ᐱᔾᔪᑎᖃᕐᓗᑎᒃ ᐊᒻᒪ 
ᖃᑉᓯᐅᓂᐊᕐᓂᖏᑦ ᓇᓗᓇᐃᔭᐃᔾᔪᑎᐅᑉ ᐃᓗᐊᓂ ᓇᓗᓇᐃᖅᑕᐅᓯᒪᔪᑦ ᐃᓱᓕᓐᓂᐊᖅᑐᖅ ᒫᑦᓯ 31, 
2009. 

ᑮᓇᐅᔭᓕᕆᔾᔪᑎᑦ 
6. ᖃᑉᓯᐅᓂᖏᑦ ᐊᑐᖅᑕᐅᕌᓂᒃᓯᒪᔪᑦ ᒪᓕᒡᓗᒍ ᑖᖕᓇ ᐱᖁᔭᖅ ᐱᔾᔪᑎᖃᑦᑎᐊᕆᐊᖃᖅᐳᖅ ᒐᕙᒪᒃᑯᑦ 
ᑮᓇᐅᔭᓕᕆᔾᔪᑎᖏᓐᓂᒃ ᒪᓕᒡᓗᒍ ᐃᓚᖏᓐᓃᑦᑐᓂᒃ 72 ᐊᒻᒪ 73-ᒥ ᑮᓇᐅᔭᓕᕆᔾᔪᑎᓂᒃ ᐊᐅᓚᑦᑎᔩᑦ 
ᐱᖁᔭᖓᓂᒃ. 

ᐱᒋᐊᖅᑎᑕᐅᓂᖅ 
7. ᑖᖕᓇ ᐱᖁᔭᖅ ᐊᑐᓕᖅᑎᑕᐅᓂᕋᖅᑕᐅᓚᐅᖅᑐᖅ ᐄᑉᐳᕈᓪ 1, 2007-ᖑᑎᓪᓗᒍ.

ᓇᓗᓇᐃᔭᐃᔾᔪᑦ 

ᐃᓚᒋᐊᕈᑏᑦ ᖃᑉᓯᐅᓂᖏᑦ ᐃᓚᒋᐊᖅᑕᐅᔪᑦ ᑮᓇᐅᔭᓕᕆᔾᔪᑎᑦ ᐊᕐᕌᒍᖓᓄᑦ ᐃᓱᓕᓐᓂᐊᕐᓗᓂ 
ᒫᑦᓯ 31, 2009 

ᓂᕈᐊᕐᓂᖅ 2: ᐊᑭᑐᔫᑎᓄᑦ 

ᑭᓱᒧᑦ ᓈᓴᐅᑦ ᐱᔾᔪᑎᖓᑦ ᖃᑉᓯᐅᓂᖓᑦ 

1. ᐃᓕᖅᑯᓯᓕᕆᔨᒃᑯᑦ   $(791,000) 
2. ᐃᓕᓐᓂᐊᖅᑐᓕᕆᔨᒃᑯᑦ      285,000
3. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ      161,000
4. ᓄᓇᓖᑦ ᐊᒻᒪ ᒐᕙᒪᒃᑯᑦ ᐱᔨᑦᑎᕋᖅᑎᖏᑦ   2,568,000
5. ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ   2,751,000
6. ᐃᒡᓗᓕᕆᔨᕐᔪᐊᒃᑯᑦ 62,159,000

ᑲᑎᓗᒃᑖᕐᓗᒋᑦ ᐊᑭᑐᔫᑎᑦ: $67,133,000

ᑕᒪᒃᑭᕐᓗᒋᑦ ᐊᑐᕈᑕᐅᓂᐊᕐᑐᑦ ᐃᓚᒋᐊᕈᑎᒃᓴᑦ: $67,133,000

ᐅᑯᐊ ᐊᒥᓱᕈᕐᑎᑕᐅᓯᒪᔪᑦ 
ᓄᓇᕗᒥ ᐸᐃᑉᐹᓕᕆᔨᓄᑦ 

